
க³ணேஶலீலாஸ்துதி: 2

ௐலாக்ஷாஸிந்தூ³ரவர்ணம் ஸுரவரநமிதம் மோத³கைர்மோதி³தாஸ்யம்
ஹஸ்தே த³ந்தம் த³தா³நம் ஹிமகரஸத்³ரு’ஶம் தேஜஸோக்³ரம் த்ரிநேத்ரம் ।

த³க்ஷே ரத்நாக்ஷஸூத்ரம் வரபரஶுத⁴ரம் ஸாகு²ஸிம்ஹாஸநஸ்த²ம்
கா³ங்கே³யம் ரௌத்³ரமூர்திம் த்ரிபுரவத⁴கரம் விக்⁴நப⁴க்ஷம் நமாமி ॥ 1॥

கௌ³ரீபுத்ரம் த்ரிநேத்ரம் க³ஜமுக²ஸஹிதம் நாக³யஜ்ஞோபவீதம்
பத்³மாக்ஷம் ஸர்வப⁴க்ஷம் ஸகலஜநப்ரியம் ஸர்வக³ந்த⁴ர்வபூஜ்யம் ।

ஸம்பூர்ணபா⁴லசந்த்³ரம் வரத³மதிப³லம் ஹந்த்ரு’கம் சாஸுராணாம்
ஹேரம்ப³மாதி³தே³வம் க³ணபதிமமலம் ஸித்³தி⁴தா³தாரமீடே³॥ 2॥

யம் ப்³ரஹ்ம வேதா³ந்தவிதோ³ வத³ந்தி பரம் ப்ரதா⁴நம் புருஷம் ததா²ந்யே ।
விஶ்வோத்³க³தே: காரணமீஶ்வரம் வா தஸ்மை நமோ விக்⁴நவிநாஶகாய ॥ 3॥
க³ஜவத³நமசிந்த்யம் தீக்ஷ்ணத³ந்தம் த்ரிநேத்ரம்

ப்³ரு’ஹது³த³ரமநந்தம் த³ந்தமாலே த³தா³நம் ।
பரஶுசஷகபத்³மத்³வந்த்³வஹஸ்தாரவிந்த³ம்

ஹரியுக³ளநிவிஷ்டம் ஶ்ரீக³ணேஶம் ப⁴ஜாமி ॥ 4॥
அப⁴யவரத³பாணிம் லாட்³டூ³பாத்ரம் ஸுத³ந்தம்

நரபதிஜபமாலாம் நாக³பாஶாங்குஶம் ச ।
கநகமயவிசித்ரம் முத்³க³ரம் பாணிபத்³மே

பரஶுமபி வஹந்தம் விக்⁴நராஜம் நமாமி ॥ 5॥
விக்⁴நேஶம் விஶ்வவந்த்³யம் ஸுவிபுலயஶஸம் லோகரக்ஷாப்ரத³க்ஷம்

ஸாக்ஷாத்ஸர்வாபதா³ஸு ப்ரஶமநஸுமதிம் பார்வதீப்ராணஸூநும் ।
ப்ராய:ஸர்வாஸுரேந்த்³ரை:ஸஸுரமுநிக³ணை:ஸாத⁴கை: பூஜ்யமாநம்

காருண்யேநாந்தராயாமிதப⁴யஶமநம் விக்⁴நராஜம் நமாமி ॥ 6॥
உச்சைர்ப்³ரஹ்மாண்ட³க²ண்ட³த்³விதய ஸஹசரம் கும்ப⁴யுக்³மம் த³தா⁴ந:
ப்ரேங்க²ந்நாகா³ரி பக்ஷப்ரதிப⁴டவிகட ஶ்ரோத்ரதாலாபி⁴ராம: ।

தே³வ்யா: ஶம்போ⁴ரபத்யம் பு⁴ஜக³பதிதநுஸ்பர்தி⁴ வர்தி⁴ஷ்ணுஹஸ்த-
ஸ்த்ரைலோக்யாஶ்சர்யமூர்தி:ஸ ப⁴வது ஸததம் பூ⁴தயே குஞ்ஜராஸ்ய:॥ 7॥

நமோ நமோ க³ஜேந்த்³ராய ஏகத³ந்தத⁴ராய ச ।
நம: ஈஶ்வரபுத்ராய க³ணேஶாய நமோ நம:॥ 8॥
மாதா யஸ்ய உமாதே³வீ பிதா யஸ்ய மஹேஶ்வர: ।
மூஷகோ வாஹநம் யஸ்ய ஸ ந: பாயாத்³க³ணாதி⁴ப:॥ 9॥
வந்தே³ வராப⁴யபிநாககபாலக²ட்³க³க²ட்வாங்க³த³ந்தமுஸலாப்³ஜகரம் த்ரிநேத்ரம் ।
பீ⁴மம் ஜடாமுகுடிநம் கமலாஸநஸ்த²ம் காஶ்மீரவாஸமமலம் க³ணராஜமாத்³யம் ॥
10॥
ரக்தாங்க³ராக³ம் பரஶ்வக்ஷமாலாஸுத³ந்தபாணிம் ஸிதலட்³டூ³பாத்ரம் ।
க³ஜாநநம் ஸிம்ஹரதா²தி⁴ரூட⁴ம் க³ணேஶ்வரம் விக்⁴நஹரம் நமாமி ॥ 11॥
ஸம்ஸித்³த்⁴யர்த²நமத்ஸுராஸுரமிலந்மௌலிஸ்தி²தப்ரோல்லஸத்-
ஸத்³ரத்ந ப்ரப⁴வ ப்ரக்ரு’ஷ்ட விப⁴வ ப்ரேங்க²ந்மயூகோ²ஜ்ஜ்வலத் ।

ஶ்ரேயோ விக்⁴நமஹாப⁴யப்ரஶமநே தி³வ்யம் யதே³கௌஷத⁴ம்
பூ⁴யாந்நோ த்³விரதா³நநாங்க்⁴ரிகமலத்³வந்த்³வம் ததி³ஷ்டாப்தயே ॥ 12॥

பி³ப்⁴ரத்பஞ்சமுகா²நி யோயமுதி³த:ஸ்வாதந்த்ர்யமாத்ராத்மநா
ஶக்தேர்வைப⁴வத: பரப்ரதிஹதத்³வைதாக்²யவிக்⁴நவ்யய: ।

ஏகீபூ⁴தமுக:²ஸகாரணக³ணாநுகாரிணா தேஜஸா
தே³வ:ஸம்ப்ரதி பா⁴ஸதாம் மயி யதா² தத்த்வம் க³ணாதீ⁴ஶ்வர:॥ 13॥

ஹஸ்தீந்த்³ராநநமிந்து³சூட³மருணச்சா²யம் த்ரிநேத்ரம் ரஸாதா³ஶ்லிஷ்டம்
ப்ரியயா ஸமபத்³மத்³யமகரயா ஸ்வாங்கஸ்த²யா ஸந்ததம் ।

பீ³ஜாபூரக³தா³த⁴நுஸ்த்ரிஶிக²யுக்சக்ராப்³ஜபாஶோத்பல-

வ்ரீஹ்யக்³ரஸ்த²விஷாணரத்ந கலஶாந் ஹஸ்தைர்வஹந்தம் ப⁴ஜே ॥ 14॥
தே³வ ஸ்தூ²லதநும் க³ஜேந்த்³ரவத³நம் லம்போ³த³ர ஸுந்த³ரம்

விக்⁴நேஶம் மத³க³ந்த⁴லோலமது⁴பவ்யாலோலக³ண்ட³ஸ்த²லம் ।
த³ந்தாகா⁴தவிதா³ரிதாஹிதஜநம் ஸிந்தூ³ரஶோபா⁴கரம்

வந்தே³ஶைலஸுதாஸுதம் க³ணபதிம் ஸித்³தி⁴ப்ரத³ம் காமத³ம் ॥ 15॥
த்³விசதுர்த³ஶவர்ணபூ⁴ஷிதாங்க³ம் முஸலாம்போ⁴ஜத⁴ரம் மஹோபவீதம் ।
த்³விம்ரு’கா³தி⁴பகா³மிநம் த்ரிநேத்ரம் ஹரபுத்ரம் த்³விரதா³நநம் ப⁴ஜேऽஹம் ॥ 16॥

ஜடாமுகுடமண்டி³தம் த்ரிநயநம் ப⁴ஜே ஷட்³பு⁴ஜம்
ஸதீஸரநிவாஸிநமஸுரநாஶநம் லோஹிதம் ।

வராப⁴யபிநாகிநம் த்வஸிகபாலப்⁴ரு’ச்சூ²லிநம்
க³ணைர்வ்ரு’தக³ணேஶ்வரம் கமலக³ம் ச மீமாக்ரு’திம் ॥ 17॥

க³ஜாநநம் பூ⁴தக³ணாதி⁴ஸேவிதம் கபித்த²ஜாம்பூ³ப²லஸாரப⁴க்ஷணம் ।
உமாபதே: ஶோகவிநாஶகாரணம் நமாமி விஶ்வேஶ்வரமாஶு ஸித்³தி⁴த³ம் ॥ 18॥
லம்போ³த³ரைகவத³ந: கமலாஸநஸ்த²-
ஶ்சந்த்³ரார்த⁴மௌலிரமலோ பு⁴ஜகே³ந்த்³ரஹார: ।

பீ⁴மோऽஷ்டபா³ஹுருதி³தார்கமரீசிரஷ்ட
ஸித்³தி⁴ப்ரதோ³ ப⁴வது வாஞ்சி²தஸித்³தி⁴தோ³ந:॥ 19॥

யோऽப்⁴யர்சித:ஸுரக³ணைர்வரஸித்³தி⁴ஹேதோஶ்சே²த்தம்
ப⁴யாநி ச கரே பரஶும் த³தா⁴ந: ।

தே³வ:ஸ ஶம்பு⁴த³யிதாபரிவர்தி⁴த
ஶ்ரீர்விக்⁴நாந்நிவாரயது வாரணராஜவக்த்ர:॥ 20॥

இதி க³ணேஶலீலாஸ்துதி:ஸமாப்தா ।

